Извештај од анализата на извршените советувања на родители/старатели и ученици во основните и средните училишта за учебната 2020/2021 година
Согласно Програмата за советување на родители/старатели на ученици во основните и средните училишта (,,Службен весник на Република Македонија“ бр. 4/12) советувањето на родителите има две основни цели: (1) запознавање на родителите на учениците кои нередовно ја посетуваат наставата, го намалуваат успехот во учењето и/или манифестираат одредена форма на несоодветно однесување со природата и значењето на проблемот што се јавил кај нивните деца и (2) едуцирање на родителите за начините на кои може да се подобрат вештините на воспитување на децата и да се унапредат односите во семејството за да можат нивните деца посупешно да се справуваат со разни видови училишни тешкотии и животни предизвици. 

Согласно Програмата за советување на ученици во основните и средните училишта  (,,Службен весник на Република Македонија“ бр. 160/13) целта на советувањето на учениците е поттикнување на нивниот психосоцијален развој, подобрување на училишниот успех и коригирање на одредени облици на однесување, нивна адаптација во училишната средина и превенција од ризични облици на однесување. 
Анализата на извршените советувања на родители/старатели и ученици во основните и средните училишта за учебната 2020/2021 година има за цел да даде појасна слика дали програмата за советување на родители/старатели и програмата за советување на ученици во основните и средните училишта ги задоволуваат поставените цели. Освен тоа, важноста е во примена на добиените наоди за зголемување на ефективноста на советодавната работа со учениците и нивните родители од содржински, методолошки и организациски аспект, односно да овозможи да се добијат корисни сознанија што ќе дадат свој придонес во воспитно образовниот процес. 
 Во обид да се дојде до саканата цел потребно е да се даде одговор на прашањето:
Дали извршените советувања на родители/старатели и ученици овозможија зголемување на редовноста во наставата, подобрување на училишниот успех на учениците и коригирање на одредени облици на несоодветно однесување на учениците и превенција од понатамошни ризични облици на однесување?
Квантитативните и квалитативните податоци кои се однесуваат на предметот на анализа добиени се со примена на инструментот/формуларот за извршени советувања на родители/старатели и ученици во основните и средните училишта кој се изработи за оваа намена, а кој претставува проширена верзија на веќе постоечкиот формулар. 
Согласно допис бр. 26-114/1 од 05.03.2021 година испратен до основните и средните училишта во Република Северна Македонија, задолжените за спроведување на советувањето (психолог, педагог) имаа задача да го пополнат формуларот за извршени советувања за прво полугодие и до 31.03.2021 година да го испратат до одделението за советување на родители и ученици, педагошка служба – МОН. Согласно истиот допис истите беа задолжени до 25.06.2021 година да ги достават пополнети формуларите за второ полугодие, односно за цела учебна 2020/2021 година со тоа што се бараше и споредбена анализа помеѓу двете полугодија. 
  Согласно дописот наведен погоре до одделението за советување на родители и ученици, педагошка служба-МОН, доставени се формуларите за извршени советувања на родители/старатели и ученици за првото полугодие од учебната 2020/2021 година од 339 основни училишта, односно сите основни училишта на територијата на Република Северна Македонија ги доставиле бараните податоци. 

Формулари за извршени советувања на родители/старатели и ученици за второ полугодие, односно за учебната 2020/2021 година  доставиле  334 основни училишта. Пет (5) училишта не ги доставиле бараните податоци и покрај уредното известување. Следниве основни училишта не ги доставиле потребните податоци:

1. ООУ ,,Дитуриа“ – општина Сарај
2. ООУ ,,Ибе Паликуќа – општина Сарај
3. ООУ ,,Чајле“ – општина Гостивар
4. ООУ ,,Пенестиа“ – опшина Дебар
5. ООУ ,,Фаик Коница“ – општина Теарце
Во продолжение преку табели се претставени резултатите од извршените советувања на родители/старатели и ученици  посебно за основните училишта и посебно за средните училишта. На крај следи заклучокот, како и ограничувањата, сугестиите и практичните имликации на наодите. 
Извршени советувања на родители/старатели и ученици во основните училишта во Република Северна Македонија во учебната 2020/2021 година
Табела 1. Вкупен број на родители/старатели со кои е извршено советување во учебната 2020/2021 година во основните училишта 
	Родители/Старатели
	Намален успех во учењето
	Нередовно посетување настава
	Несоодветно однесување во училиштето
	Родители кои не се појавиле на советување и за кои е известен ЦСР

	Прво полугодие
	2099
	2278
	212
	102

	Второ полугодие
	1806
	1941
	324
	55

	Вкупно 
	3905
	4219
	536
	157


Во Табела 1 прикажан е вкупниот број на родители/старатели кои биле повикани на советување и со кои е извршено советувањето во учебната 2020/2021 година во основните училишта. Исто така прикажан е и вкупниот број на родители кои не се појавиле на советување и за кои е известен Центарот за социјални работи. Прикажаните резултати покажуваат дека:

· Со вкупно 3905 родители/старатели биле извршени советувања заради намален успех во учењето / негативна оценка по три или повеќе предмети / значително опаднат општ успех во краток период. Со 2099 родители/старатели биле извршени советувања во првото полугодие, а со 1806 родители/старатели биле извршени советувања во второто полугодие на учебната 2020/2021 година.
· Со вкупно 4219 родители/старатели биле извршени советувања заради нередовно посетување настава, односно 2278 родители/ старатели биле советувани во првото полугодие, а 1941 родители/старатели во второто полугодие на учебната 2020/2021 година.
· Со вкупно 536 родители/старатели биле извршени советувања заради несоодветно однесување во училиштето, односно 212 родители/старатели биле советувани по овој основ во првото полугодие, а 324 родители/ старатели биле советувани во второто полугодие од учебната 2020/2021 година. 
· Вкупно 157 родители, односно старатели не се појавиле на советување и по третата покана и за нив бил известен Центарот за социјални работи, односно 102 родители/стартели не се појавиле на советување во првото полугодие, а 55 родители/старатели не се појавиле на советување во второто полугодие од учебната 2020/2021 година. 
Табела 2. Вкупен број на ученици со кои е извршено советување во учебната 2020/2021 година во основните училишта 
	    Ученици
	Намален успех во учењето
	Нередовно посетување на настава
	Несоодветно однесување во училиштето

	Прво полугодие
	2016
	2182
	248

	Второ полугодие
	1748
	1810
	320

	Вкупно 
	3764
	3992
	568


Во Табела 2 прикажан е вкупниот број на ученици кои биле повикани на советување и со кои е извршено советување во учебната 2020/2021 година. Прикажаните резултати покажуваат дека:

· Со вкупно 3764 ученици биле извршени советувања заради намален успех во учењето / негативна оценка по три или повеќе предмети / значително опаднат општ успех во краток период. Со 2016 ученици било извршено советување во првото полугодие, а со 1748 ученици во второто полугодие од учебната 2020/2021 година.
· Со вкупно 3992 ученици биле извршени советувања заради нередовно посетување настава, односно 2182 ученици биле советувани во првото полугодие, а 1810 ученици биле советувани во второто полугодие од учебната 2020/2021 година.
· Со вкупно 568  ученици биле извршени советувања заради несоодветно однесување во училиштето, односно 248 ученици биле советувани во првото полугодие, а 320 ученици биле советувани во второто полугодие од учебната 2020/2021 година. 
Според добиените резултати може да се забележи дека и во двете полугодија на учебната 2020/2021 година се извршени повеќе советувања на родители/старатели отколку на ученици врз основа на намален успех во учењето / негативна оценка по три или повеќе предмети / значително опаднат општ успех во краток период и нередовно посетување, додека пак заради несоодветно однесување биле извршени повеќе советувања на родители  само во второто полугодие од учебната  2020/2021 година, додека во првото  полугодие биле советувани повеќе ученици од родители/старатели.
Според член 77 став (8) од законот за основно образование со учениците чии родители, односно старатели се упатени на советување заради постапувања на ученикот од членот 76 од овој закон, психологот, односно педагогот реализира советување на ученикот, по завршување на советувањето на родители, односно старатели, согласно Програмата за советување на ученици и родители, односно старатели.

Од добиените податоци може да се констатира дека бројките не се совпаѓаат, голем дел од училиштата поднесуваат податок кој не соодвествува со законското барање, без нивно образложение или со образложение дека извршиле индивидуални советувања што не оди во прилог на програмата според која ги извршуваат советувањата. 

Табела 3. Вкупен број на основни училишта во кои е извршено советување заради намален успех во учењето/негативна оценка по три или повеќе предмети/значително опаднат општ успех во краток период во учебната 2020/2021 година
	Намален успех во учењето
	Да
	Не
	Делумно
	Вкупно училишта

	Прво полугодие
	91
	23
	89
	202

	Второ полугодие
	128
	10
	60
	189


Во Табела 3 е даден преглед на вкупниот број на училишта во кои е извршено советување на родители/старатели и ученици заради намален успех во учењето / негативна оценка по три или повеќе предмети / значително опаднат општ успех во краток период за двете полудија на учебната 2020/2021 година.
Од прикажаните податоци во Табела 3 може да се види дека во првото полугодие на учебната 2020/2021 година во 202 основни училишта на територијата на Северна Република Македонија се извршило советување на родители/стартели и ученици заради намален успех во учењето / негативна оценка по три или повеќе предмети / значително опаднат општ успех во краток период. Од нив стручните служби во 91 училиште одговориле потврдно и образложиле дека извршените советувања на родители, односно старатели и ученици овозможиле подобрување на училишниот успех на учениците; во 22 училишта стручните служби одговориле дека успехот и после советувањата не се подобрил, а во 89 училишта стручните служби образложиле дека има делумно подобрување на успехот после советувањата. 

Во второто полугодие се забележува слична состојба, односно во нешто помалку училишта или во 189 основни училишта на територијата на Северна Република Македонија се извршило советување заради намален успех во учењето / негативна оценка по три или повеќе предмети / значително опаднат општ успех во краток период. Од нив стручните служби во 128 училишта одговориле потврдно и образложиле дека извршените советувања на родители, односно старатели и ученици овозможиле подобрување на училишниот успех на учениците; во 10 училишта стручните служби одговориле дека успехот и после советувањата не се подобрил, а  во 60 училишта стручните служби образложиле дека има делумно подобрување на успехот после советувањата. 

Сепак од прикажаните резултати може да се констатира дека  состојбата во однос на успехот на учениците во второто полугодие е малку подобрена а тоа може да се забележи и од споредбената анализа помеѓу двете полугодија која секое училиште индивидуално ја прикажа. Најчесто нивните коментари се движат во насока дека советодавната работа е таа која влијае на подобрување на успехот на учениците, но се сретнуваат и коментари кои одат во прилог на тоа дека учениците нереално се оценуваат. Имено, кај повеќето ученици подобрување на училишниот успех е забележан на крајот на учебната година, но не кај сите  како резултат на советувањето. Она што загрижува е фактот што кај повеќето од нив како и секоја учебна година се забележува подарување на оценки од страна на наставниците, односно непочитување на стандардите и критериумите за оценување со што се нарушува етичкиот кодекс на оценувањето. Според коментарите на стручните служби, објективно, на крајот на учебната година како по обичај, а особено оваа учебна година, се оди по линија на помал отпор со тоа што наставниците секогаш попуштаат пред незнаењето и неусвоените знаења и вештини и на учениците им се подарува незаслужена преодна или повисока оценка од заслуженото-реално покажано знаење. 
Табела 4. Вкупен број на основни училишта во кои е извршено советување заради нередовно посетување настава во учебната 2020/2021 година
	Нередовно посетување настава
	Да
	Не
	Делумно
	Вкупно училишта

	Прво полугодие
	116
	15
	86
	215

	Второ полугодие
	121
	12
	79
	212


Во Табела 4 е даден преглед на вкупниот број на училишта во кои е извршено советување на родители/старатели и ученици заради нередовно посетување на наставата за двете полугодија на учебната 2020/2021 година.

Од прикажаните податоци во Табела 4 може да се види дека во првото полугодие на учебната 2020/2021 година, во 215 училишта на територијата на Северна Република Македонија се извршило советување на родители/старатели и ученици заради нередовно посетување настава. Од нив во 116 училишта стручните служби одговориле потврдно и образложиле дека извршените советувања на родители, односно старатели и ученици овозможиле подобрување на редовноста на учениците;  во 15 училишта стручните служби одговориле дека редовноста на учениците и после советувањата не се подобрила, а стручните служби во 86 училишта образложиле дека има делумно подобрување на редовноста после советувањата.
Во второто полугодие се забележува слична состојба, односно во нешто помалку училишта или во 212 основни училишта на територијата на Северна Република Македонија се извршило советување заради нередовно посетување на настава.  Од нив стручните служби во 121 училиште одговориле потврдно и образложиле дека извршените советувања на родители, односно старатели и ученици овозможиле зголемување на редовноста на учениците; во 12 училишта стручните служби одговориле дека редовностаа и после советувањата не се подобрила, а  во 79 училишта стручните служби образложиле дека има делумно подобрување на редовноста на учениците после советувањата. 

Од прикажаните резултати може да се констатира дека состојбата во однос на редовноста  на учениците е скоро иста во двете полугодија. Образложенијата на стручните служби најчесто како причина за нередовноста ја наведуваат спецификата во оваа учебна година, односно Ковид пандемијата или онлајн наставата со сите пропратни технички проблеми. Најчесто нивните коментари се движат во насока дека советодавната работа е таа која влијае на подобрување на редовноста на учениците, понатаму за учениците кои се советувани согласно Правилниците на училиштата им се изрекуваат педагошки мерки,  формираат тимови за поддршка на учениците и сето тоа доведува до позитивни промени кај одреден број на ученици.  Во 15 односно во 12 училишта овие мерки не довеле до позитивен резултат, односно во овие училишта не се подобрила редовноста кај учениците, а не е ни мала бројката на оние училишта, во кои дошло до делумно подобрување на состојбата. 
Табела 5. Вкупен број на основни училишта во кои е извршено советување заради несоодветно однесување во училиштата во учебната 2020/2021 година
	Несоодветно однесување
	Да
	Не
	Делумно
	Вкупно училишта

	Прво полугодие
	42
	4
	11
	57

	Второ полугодие
	41
	1
	12
	54


Во Табела 5 е даден преглед на вкупниот број на училишта во кои е извршено советување на родители/старатели заради несоодветно однесување на учениците во првото и второто полугодие на учебната 2020/2021 година.

Од прикажаните податоци во Табела 5 може да се види дека во првото полугодие на учебната 2020/2021 година во 57 училишта на територијата на Северна Република Македонија се извршило советување на родители/старатли и ученици заради несоодветно однесување во училиштето. Од нив стручните служби во 42 училишта одговориле потврдно и образложиле дека извршените советувања на родители, односно старатели и ученици овозможиле подобрување на однесувањето на учениците;  во 4 училишта стручните служби одговориле дека однесувањето и после советувањата не се подобрило, а во 11 училишта стручните служби образложиле дека има делумно подобрување на однесувањето после советувањата.

Во второто полугодие се забележува слична состојба, односно во нешто помалку училишта или во 54 основни училишта на територијата на Северна Република Македонија се извршило советување заради несоодветно однесување. Од нив стручните служби во 41 училиште одговориле потврдно и образложиле дека извршените советувања на родители, односно старатели и ученици овозможиле подобрување на однесувањето на учениците; во 1 училиште стручните служби одговориле дека однесувањето на учениците и после советувањето не се подобрило, а  во 12 училишта стручните служби образложиле дека има делумно подобрување на однесувањето на учениците после советувањата. 

Стручните служби образложуваат дека најчесто се забележува несоодветно, односно недолично однесување на онлајн часовите. Но со правилен пристап и советување во најголем дел се надминале тие состојби, а кај одреден дел од ученицит не се забележувале некои позитивни промени во однос на сфаќањето на значењето на постапките, но истите не се повторувале. 

Сепак состојбата е скоро идентична и во двете полугодија и не се забележува значителна разлика помеѓу двете полугодија во поглед на намалување на бројот на советувања, претпоставувајќи дека извршените советувања ја подобруваат состојбата со поведението.
Табела 6. Вкупен број на основни училишта во кои не се извршило советување во првото полугодие на учебната 2020/2021 година
	Нема советувања
	Вкупно училишта

	Прво полугодие
	65

	Второ полугодие
	62


Податокот прикажан во Табела 6 се однесува на сите основни училишта,  65 во прво полугодие и 62 во второ полугодие од учебната 2020/2021 година во кои не се извршило советување по ниеден основ. Дел од нив се со образложение дека во однос на оваа учебна година и со сите специфичности со кои се одвива таа немале потреба за одржување на советување на родители и ученици. Немало ученици кои се со намален успех, ни со несоодветно однесување, сите ученици успешно и активно се вклучувале во наставата. Учениците со онлајн настава биле следени на часовите со вклучување онлајн, а тие со физичко присуство со посета на часови. Други образложуваат дека немаат извршено советувања бидејќи наставниците не биле ажурни во овој процес, а дел се без образложение.  

Од горенаведените податоци може да се заклучи дека извршените советувања на родители/старатели и ученици во основните училишта овозможиле подобрување на училишниот успех и зголемување на редовноста на учениците. Сепак и бројката на училишта кои се изјасниле како делумно по овие основи не е мала и скоро е приближна. Најголемо влијание, односно најмногу советувањата помогнале да се подобри однесувањето кај ученците, а тоа се потврдува и со фактот согледан од квалитативниот опис по ова прашање на поголем број училишта. 
Важноста на добиените наоди е во примената на овие сознанија во насока на ревидирање на програмата за советување на родители/старатели и ученици и креирање на обуки за ефикасно спроведување на советодавната работа. 
Во продолжение следуваат цитирани препораки, мислења и коментари од основни училишта:
· Отежната реализација поради пандемијата (коментар на поголем дел од училиштата)
· По долгогодишната практична примена на Програмата за советување на родители и ученици а согласно законот за основно образование, сметаме дека поефикасно е индивидуалното отколку групното советување поради тоа што се делува навремено по пријавата од одделенскиот наставник, а родителот е послободен во комуникацијата. Исто така само две средби не даваат резултат и сметаме дека треба да има неколку последователни индивидуални средби, во зависност од потребите и природата на случајот. Во некои случаи, во зависност од природата на случајот сметаме дека има потреба да се вклучи и Центарот за социјална работа како поддршка на родители кои немаат доволно капацитети за одговорно родителство (а не само во случаите кога родителите нема да дојдат на советување и по трета покана) (ОУ ,,Аврам Писевски“- с. Бардовци Карпош).
· Потребна е ревизија на целата програма за советување, како и можеби воведување на психолошко советување во училиштата како дел од работата на училишниот психолог (ООУ ,,Јан Амос Коменски“ – Карпош).
· Во прво полугодие 2020-2021 год не сме имале ниту едно советување, ама од искуство од минатите учебни години можеме да кажеме дека навистина советувањата со учениците и родителите овозможуваат зголемување на редовноста на учениците во наставата, подобрување на училишниот успех и коригирање на несоодветното однесување кое го покажуваат учениците за време на наставата (ООУ ,,Братство“ – Скопје)
· Со оглед на големиот број на ученици роми (85 % од вкупниот број на ученици)  кои се вклучени во воспитно-образовниот процес во редовните паралки во ООУ,, Ѓорѓи Сугарев“- Битола со помош на советувањето не може да се забележат видливи резултати во подобрувањето на редовноста и успехот во учењето. Со поголем број на родители не можат да се остварат средби....итн...За сето тоа од голем допринос е соработката со тројца медијатори од ромска националност кои полесно воспоставуваат контакт со родителите роми и повеќе се прифатени. Наша препорака е да се зголеми бројот на образовните медијатори кои ќе ни помогнат да се зголеми опфатот на учениците роми кои не се запишани во прво одделение во предвидениот законски рок и оние ученици кои го прекинале редовното посетување на наставата. 
· По извршените индивидуални советувања со учениците и нивните родители состојбата се измени и учениците редовно се вклучуваа на онлајн наставата. ( коментар од повеќе училишта).
· Во првото полугодие од оваа година не се појави потреба за групни советувања. Се релизиираа само индивидуални советувања (коментар од повеќе училишта).
· Сметаме дека самото советување во овој облик и форма кој го дефинира ЗОО ја изгуби својата ефикасност. Потребни се клучни промени во процесот на советување, поголема слобода на стручниот соработник да ја покажае својата умешност и креативност, во тој процес. Советодавниот процес е исклучително важен. (ООУ ,,Гоце Делчев“- Битола).
· Ние како училиште имаме потреба од поголем број наставни часови по предметот македонски јазик на турската заедница од 1-5 одд. Бидејќи 93 ученици од наше подрачно училиште, во кое наставата се реализира на турски наставен јазик, кога доаѓаат во централното воопшто не го разбираат македонскиот јазик. Тоа претставува огромен проблем за следење на наставата. Кога имаше нормална настава тие ученици со процесот на социјализација го учеа македонскиот јазик, но сега со онлајн тоа е оневозможено и затоа и советувањето не помага бидејќи постои јазична бариера кај учениците од турска националност за совладување на наставниот материјал (ООУ ,,Атанас Нивичански“- Василево).
· Сметаме дека е потребно да се направат измени во Програмата за советување, односно истата да се ревидира, земајќи ги во предвид и промените во образованието при услови на онлајн настава и ковид препораки (коментар од повеќе училишта).
· Како стручен соработник педагог кој ги спроведувам и реализрам советувањата сметам дека како училиште и служба имаме голема потреба и од психолог за посупешно спроведување на истите. (ООУ ,,Вера Јоциќ“- Гази Баба).
· Во новиот закон член 77 нема пријавување на родители/старатели кои не се појавиле на советување до ЦСР, односно тој став е избришан а го имаше во претходниот закон. Сметаме дека треба да се врати и дополни во овој член (коментар од повеќе училишта).
· Истакнуваме дека според Планот за оддржување на наставата во учебната 2020-2021 година се реализирани и посети на домот на  ученици кои континуирано не се вклучиле на настава повеќе од 5 наставни часови. Овие посети на домот на учениците се покажаа како успешен начин на поттикнување на редовноста на учениците на онлајн настава (коментар од повеќе училишта).
· Индивидуалните советувања даваат побрзи и подобри резултати од групните советувања (коментар од повеќе училишта).
· Од досегашното искуство сметаме дека индивидуалното советување барем кај нас дава поголеми ефекти. Сметаме дека тоа е затоа што во средината во која живееме родителите се познаваат меѓу себе и во група се чувствуваат непријатно (ООУ ,,Гоце Делчев“ – Гостивар).
· Новиов формулар е многу попрактичен за пополнување и ја поздравуваме вашата идеја (ООУ ,,Страшо Пинџур“- Прилеп).
· Стручните соработници треба да имаат повеќе простор и време за работа со ученици, на сметка на административните обврски и задачи кои ги извршуваат и да имаат повеќе инструменти за работа (тестови) (коментар од повеќе училишта).
· Родителите не доаѓаат редовно на советување, нивното доаѓање се сведува на молење и најчесто се појавуваат после третата покана. Исто така, за жал состаноците не допринесуваат со позитивни резултати, а родителите тврдат дека се немоќни да ја променат состојбата (ООУ ,,Светозар Марковиќ“ -  Старо Нагоричане).
· Ние како професионална стручна служба во училиштето се трудиме многу во ова време на пандемија но не бевме доволно подготвени. Би било убаво да се организираа соодветни обуки (ООУ ,,Наим Фрашери“ – Студеничани).
· Кај дел од родителите се забележува незаинетерсирано родителство. И покрај тоа што родителите се појавуваат на советувањата тие не превземаат ништо во однос на поддршка и работа со своите деца а советувањата не резултираат со никаков ефект (ООУ ,,СВ Кирил и Методиј“- Центар).
· Долгогодишното спроведување на советување на родители и ученици покажа позитивни ефекти. Со тоа потребите од родителски советувања секоја година се намалуваа, така што во првото полугодите од оваа учебна година индивидуалните консултации со родителите се одвиваа често и во превентивна насока, без потреба од организирани групни советувања. Ова особено беше спроведувано на ваков начин и поради почитување на мерките заради пандемијата (ООУ ,,Круме Кепески“- Кисела Вода).
· Советувањето на родители е одличен концепт, добро и со внимание обмислен, но губи од значење кога истиот родител се повикува по втор, трет, четврти пат. Од една страна е корисно што содржината на двете средби е унифицирана за сите училишта, но оние родители кои неколку учебни години во континуитет го исполнуваат критериумот за советување, на пример за намален успех на ученикот, веќе ја знаат содржината и постои потешкотија и отпор да доаѓаат на советување, под изговор дека веќе знаат за што ќе се дискутира. Препорака, доколку се прават измени, да се направат нивоа на советување, доколку родителот веќе бил на едно советување содржината на советувањето да биде различна, или да постои можност овие родители да бидат повикани индивидуално, на една средба на која би се дискутирал специфичниот случај.  Во време на пандемија да постои можност за индивидуално советување, во една средба, или советување со помош на интернет технологии доколку родителот/ученикот има услови и искаже потреба да не присуствува физички во училиштето. Да се промени начинот на кој се покануваат родителите, односно поканата да не биде од одделенскиот раководител затоа што честопати се случува одделенскиот раководител да не достави покана и информација до стручната служба. Административно олеснување би било кога, после добиена информација од наставнички или одделенски совет, стручната служба би ги изготвувала поканите за советување. Да се направат промени со кои ќе може да бидат опфатени родителите на учениците од првиот и вториот класификационен период. Тие се оценуваат описно и најчесто не влегуваат во ниеден критериум за советување, иако позитивни промени од порана интервенција се поверојатни и би резултирале со поголема одговорност на ученикот во повисоките одделенија. Да се специфицира, унифицира и да се обучи стручната служба за советување на ученици соодветно на нивната возраст и развоен период. Да се изготви Прирачник за работа со унифицирани инструменти за работа и следење на промената на ученикот во периодот по советувањето. (ООУ Пере Тошев – Росоман). 

· Реализираните советувања оваа учебна година се спроведоа согласно препораките и насоките дадени во Планот за одржување на наставата во освните и средните училишта и Протоколот за постапување во основните училишта во РСМ за реализација на воспитно-образовниот процес со физичко присуство на учениците (ООУ ,,Јоаким Крчоски“- Крива Паланка).

- Советувањата даваат свој ефект секое тромесечие кај уениците и родителите. Сметаме дека со овој процес целиот образовен систем е под контрола и се влијае позитвно на секој аспект (коментар на повеќе училишта).
- Би сакала да ве известам дека е потребно да се направи промена во начинот на спроведување на советувањата. Повикувањето со две последователни покани не дава никаков ефект. Соработката со ЦСР е на многу ниско ниво. До сега барем во нашето училиште не сме добиле никаква повратна информација какви мерки се преземени од нивна страна по наше известување. Добро би било да се спроведе некаков прашалник до училиштата за нивните искуства и доколку се прават промени да бидат повикани и претставници од училиштата за да ги пренесат искуствата од терен (ООУ ,,Толи Зордумис“, Куманово).
- Советувањето како пристап кон општо подобрување на воспитно образовниот процес треба да добие нова форма/модел на реализација. Тој би бил резултат на индивидуалниот пристап и искуство на советодавецот, како и разликите во рамките на поедини подрачја на територијата која ја покрива училиштето. Ефектите од групните советувања се недоволни а кога ги има не се трајни. Групното советување е нужност сега засега бидејќи ,,штеди време,, кое психологот го троши на помалку продуктивни работи....Индивидуалното советување е она кон кое треба да се движи советодавно консултативната работа на психологот. За таа цел потребни се јасни разграничувања во работните задачи кај стручните соработници. Секако ќе се неопходни и сериозни обуки на психолозите за психолошко советодавни работи (ООУ ,,Кочо Рацин“ - Петровец).
- Советувањето ученици и родители може да вроди со поголем ефект доколку самите наставници цврсто се придржуваат до пропишаните стандарди, критериуми и етички кодекс на оценувањето. 

Исто така ценам дека во иднина за советувањето ученици и родители да добие на поголема тежина, во  училиштата треба да се воведе одреден систем за следење на исполнување на обврските од  програмата за советување кај секој ученик кој бил упатен на советување по било кој основ-досие во е-дневник- од типот на следење на постигнувањето, поведението и редовноста во Е дневник).  Вака наставниците ќе имаат поголем увид во ефектите од советувањето и ќе бидат повеќе обврзани да ги почитуваат критериумите за оценување, односно да се золеми објективноста на оценувањето. На пример во системот на Е-дневник може да се додаде мени кое ќе го следи овој аспект од процесот. На ваков начин би се зголемила тежината на советувањето на родители и ученици. Договор помеѓу психологот-ученикот-родителот-наставникот за почитување на препораките во текот на советувањето  (ова беше предвидено и низ образец во претходната програма за советување). (ООУ Методи Митески Брицо, Лозово)

· Во второ полугодие има повисоки критериуми за оценување во однос на прво полугодие  (коментар од повеќе училита)
· Имаме потреба од психолог (ООУ Лирија Чашка) 
· Комлексната суштинска работа на психолозите и педагозите во себе содржи соодветна методологија на работа со деца, наставници и родители, со цел да ги разбере и предвиди нивните поведенија Токму таквото работење кое пред се има есенцијална важност за ефикасното и ефективното работење на секој од чинителите погоре наведени, е во насока и на подобрување на интерперсоналната комуникација помеѓу истите. Исто така, важноста од грижата за менталното здравје на детето и подобрување на неговата добросостојба е комплексен процес кој ги засегнува и академскиот и социјален аспект на детето. Токму затоа, од голема важност е  значително да се намали непотребната административна работа на психолозите и педагозите со цел уште поголем дел од времето на своето работење да го посветат кон создавање соодветни психо-едукативни програми кои ќе имаат за цел да превенираат непосакувани поведенија, отсуства од настава и развивање на потенцијалите на детето, а со тоа и генералниот успех во текот на образованието. (ООУ ,,Страшо Пинџур“-Кавадарци).
Извршени советувања на родители/старатели и ученици во средните училишта во Република Северна Македонија во учебната 2020/2021 година

  Согласно дописот бр. 26-114/1 од 05.03.2021 година испратен до основните и средните училишта во Република Северна Македонија, до одделението за советување на родители и ученици, педагошка служба-МОН, доставени се формуларите за извршени советувања на родители/старатели и ученици зa учебната 2020/2021 година од 104 средни училишта, односно само едно средно училиште СОУ ,,Преродба Рилиндја“ – општина Долнени не ги доставило бараните податоци.
Табела 6. Вкупен број на родители/старатели со кои е извршено советување во првото полугодие на учебната 2020/2021 година во средните училишта 
	Родители/Стартели
	Намален успех во учењето
	Нередовно посетување настава
	Несоодветно однесување во училиштето
	Родители кои не се појавиле на советување и за кои е известен ЦСР

	Прво полугодие
	2975
	1585
	170
	23

	Второ полугодие
	2475
	1607
	174
	22

	Вкупно
	5450
	3192
	344
	45


Во Табела 6 прикажан е вкупниот број на родители/старатели кои биле повикани на советување и со кои е извршено советувањето во првото и второто полугодие од учебната 2020/2021 година во средните училишта. Прикажаните резултати покажуваат дека:

· Во учебната 2020/2021 година биле извршени советувања со вкупно 5450 родители/старатели заради намален успех во учењето / негативна оценка по три или повеќе предмети / значително опаднат општ успех во краток период. Во првото полугодие биле советувани  2975 родители/старатели, додека во второто полугодие биле светувани 500 родители/старатели помалку, односно 2475.
· Со вкупно 3192  родители / старатели биле извршени советувања заради нередовно посетување настава. Во првото полугодие биле советувани 1585 родители/старатели, додека во второто полугодие биле советувани 22 родители/старатели повеќе, односно 1607.
· Со вкупно 344 родители / старатели биле извршени советувања заради несоодветно однесување во училиштето. Не постои значајна разлика помеѓу двете полугодија во однос на советувани родители/старатели по овој основ, односно во првото полугодие биле извршени советувања на 170 родители/старатели, додека во второто полугодие биле советувани 174 родители/старатели.
· Вкупно 45 родители, односно старатели не се појавиле на советување и по третата покана и за нив бил известен Центарот за социјални работи. 23 родители се евидентирани во првото полугодие, додека 22 родители во второто полугодие на учебната 2020/2021 година.
Табела 7. Вкупен број на ученици со кои е извршено советување во учебната 2020/2021 година во средните училишта 
	Ученици
	Намален успех во учењето
	Нередовно посетување настава
	Несоодветно однесување во училиштето

	Прво полугодие
	2764
	1443
	173

	Второ полугодие
	2057
	1472
	59

	вкупно
	4821
	2915
	232


Во Табела 7 прикажан е вкупниот број на ученици кои биле повикани на советување и со кои е извршено советување во учебната 2020/2021 година. Прикажаните резултати покажуваат дека во средните училишта:

· Во првото полугодие на учебната 2020/2021 година со 2764 ученици биле извршени советувања заради намален успех во учењето / негативна оценка по три или повеќе предмети / значително опаднат општ успех во краток период, а во второто полугодие биле советувани 707 ученици помалку. Вкупно биле советувани 4821 ученик.
· Во првото полугодие на учебната 2020/2021 година со 1443 ученици биле извршени советувања заради нередовно посетување настава, додека 1472 ученици (29 ученици помалку) биле советувани во второто полугодие или вкупно во учебната 2020/2021 година  биле советувани 2915 ученици.
· Со 173 ученик биле извршени советувања заради несоодветно однесување во училиштето во првото полугодие од учебната 2020/2021 година, додека во второто полугодие се забележува значителна разлика во поглед на намалување на бројката на советувани ученици по овој основ, односно во второто полугодие се советувани 59 ученици по овој основ или 114 ученици помалку од првото полугодие.
Според член 58-а став (10) од законот за средно образование со учениците чии родители, односно старатели се упатени на советување заради постапувања на ученикот од ставот (1) на овој член, психологот, односно педагогот реализира советување на ученикот, по завршување на советувањето на родители, односно старатели, согласно Програмата за советување на ученици и родители, односно старатели.
Од добиените податоци може да се констатира истото како и во основните училишта, односно бројките не се совпаѓаат,  голем дел од училиштата поднесуваат податок кој не соодвествува со законското барање, без нивно образложение. 

Табела 8. Вкупен број на средни училишта во кои е извршено советување заради намален успех во учењето/негативна оценка по три или повеќе предмети/значително опаднат општ успех во краток период во учебната 2020/2021 година
	Намален успех во учењето
	Да
	Не
	Делумно
	Вкупно училишта

	Прво полугодие
	34
	0
	48
	82

	Второ полугодие
	51
	4
	39
	94


Во Табела 8 е даден преглед на вкупниот број на  средни училишта во кои е извршено советување заради намален успех во учењето / негативна оценка по три или повеќе предмети / значително опаднат општ успех во краток период во учебната 2020/2021 година.
Од прикажаните податоци во Табела 8 може да се види дека во првото полугодие на учебната 2020/2021 година во 82 средни училишта на територијата на Северна Република Македонија се извршило советување заради намален успех во учењето / негативна оценка по три или повеќе предмети / значително опаднат општ успех во краток период. Од нив стручните служби во 34 училишта одговориле потврдно и образложиле дека извршените советувања на родители, односно старатели и ученици овозможиле подобрување на училишниот успех на учениците;  во 48 училишта стручните служби образложиле дека има делумно подобрување на успехот после советувањата. Нема средни училишта во кои после советувањето не се подобрил училишниот успех. 

Во второто полугодие се забележува дека во нешто повеќе училишта или во 94 средни училишта на територијата на Северна Република Македонија се извршило советување заради намален успех во учењето / негативна оценка по три или повеќе предмети / значително опаднат општ успех во краток период. Од нив стручните служби во 51 училиште одговориле потврдно и образложиле дека извршените советувања на родители, односно старатели и ученици овозможиле подобрување на училишниот успех на учениците; во 4 училишта стручните служби одговориле дека успехот и после советувањата не се подобрил, а  во 39 училишта стручните служби образложиле дека има делумно подобрување на успехот после советувањата. 

Од прикажаните резултати може да се констатира дека училишниот успех во второто полугодие бележи тенденција на намалување. Во прилог на ова одат и коментарите на повеќе средни училишта дека пандемијата е можна причина за ваквата појава, односно во текот на второто полугодие забележлива била презаситеност кај учениците од присутвото и следењето на настава пред компјутер итн, па забележлива била состојба на пад во мотивацијата за учење и во училишниот успех кај одреден процент на ученици. 
Табела 9. Вкупен број на средни училишта во кои е извршено советување заради нередовно посетување настава во учебната 2020/2021 година
	Нередовно посетување настава
	Да
	Не
	Делумно
	Вкупно училишта

	Прво полугодие
	34
	1
	59
	94

	Второ полугодие
	46
	4
	43
	93


Во Табела 9 е даден преглед на вкупниот број на средни училишта во кои е извршено советување заради нередовно посетување на наставата во учебната 2020/2021 година.

Од прикажаните податоци во Табела 9 може да се види дека во првото полугодие од учебната 2020/2021 година во 94 средни училишта на територијата на Северна Република Македонија се извршило советување заради нередовно посетување настава. Од нив стручните служби во 34 училишта одговориле потврдно и образложиле дека извршените советувања на родители, односно старатели и ученици овозможиле подобрување на редовноста на учениците;  стручната служба во 1 училиште одговорило дека редовноста на учениците и после советувањата не се подобрила, а стручните служби во 59 училишта образложиле дека има делумно подобрување на редовноста после советувањата.
Во второто полугодие се забележува слична состојба, односно во 93 средни училишта на територијата на Северна Република Македонија се извршило советување заради нередовно посетување на настава. Од нив стручните служби во 46 училишта одговориле потврдно и образложиле дека извршените советувања на родители, односно старатели и ученици овозможиле зголемување на редовноста на учениците; во 4 училишта стручните служби одговориле дека редовноста и после советувањата не се подобрила, а  во 43 училишта стручните служби образложиле дека има делумно подобрување на редовноста на учениците после советувањата. 

Од прикажаните резултати може да се констатира дека состојбата во однос на редовноста  на учениците е скоро иста во двете полугодија. Образложенијата на стручните служби во средните училишта исто како и во основните училишта најчесто како причина за нередовноста ја наведуваат спецификата во оваа учебна година, односно Ковид пандемијата и онлајн наставата со сите пропратни технички проблеми. Најчесто нивните коментари се движат во насока дека советодавната работа е таа која влијае на подобрување на редовноста на учениците, односно максимално се залагале да им помогнат на учениците и нивните  семејства во оваа тешка година.
Табела 10. Вкупен број на средни училишта во кои е извршено советување заради несоодветно однесување во училиштата во учебната 2020/2021 година
	Несоодветно однесување
	Да
	Не
	Делумно
	Вкупно училишта

	Прво полугодие
	15
	0
	5
	20

	Второ полугодие
	11
	1
	1
	13


Во Табела 10 е даден преглед на вкупниот број на средни училишта во кои е извршено советување заради несоодветно однесување во учебната 2020/2021 година.

Од прикажаните податоци во Табела 10 може да се види дека во првото полугодие од учебната 2020/2021 година во 20 средни училишта на територијата на Северна Република Македонија се извршило советување заради несоодветно однесување во училиштето. Од нив стручните служби во 15 средни училишта одговориле потврдно и образложиле дека извршените советувања на родители, односно старатели и ученици овозможиле подобрување на однесувањето на учениците,  а  во 5 средни училишта стручните образложиле дека има делумно подобрување на однесувањето после советувањата. Во сите училишта после советувањето несоодветното однесување на учениците се подобрило.
Во второто полугодие се забележува помала бројка на средни училишта во кои се извршило советување заради несоодветно однесување на учениците. Во 11 училишта после советувањето состојбата се подобрила, во едно училиште советувањето не дало позитивен исход, додека во едно училиште само делумно се подобрило однесувањето. Сепак какко можна причина за подобрено поведение според најчестите наведени коментари на стручните служби се изречените педагошки мерки кои влијаат учениците да ја зголемат свесноста за последиците со кои можат да се соочат, а и навремената реакција од страна на педагошко-психолошката служба во насока на превенирање на непосакувани поведенија од страна на учениците. 
Табела 11. Вкупен број на средни училишта во кои не се извршило советување во учебната 2020/2021 година
	Нема советувања
	Вкупно

	        Прво полугодие
	5

	Второ полугодие
	3


Податокот прикажан во Табела 11 се однесува на средните училишта, вкупно 5 во првото полугодие на учебната 2020/2021 година во кои не се извршило советување по ниеден основ. Едно средно училиште образложува дека не се реализирале советувања со родители/старатели и ученици поради неажурноста на класните раководители иако имале мал број ученици со повеќе слаби оценки. Останатите четири училишта не образложуваат зошто во нивните училишта не се реализирале советувања.
Во второто полугодие од учебната годима  не се извршило советување во 3 средни училишта без образложение зошто не се извршиле советувања.
Од горенаведените податоци може да се заклучи дека извршените советувања на родители/старатели и ученици во средните училишта во првото полугодие на учебната 2020/2021 година овозможиле делумно подобрување на училишниот успех во училиштата и делумно зголемување на редовноста на учениците. Исто како и кај основните училишта најголемо влијание, односно најмногу советувањата помогнале да се подобри несоодветното однесување кај ученците. 
Во второто полугодие може да се забележи дека советувањата извршени на родители/старатели и ученици овозможиле да се подобри училишниот успех, да се зголеми редовноста на учениците, како и да се коригираат одредени облици на несоодветно однесување. Една од причините според коментарите од стручните служби може да се согледа и во континуираното советување на исти родители/старатели и ученици во текот на целата учебна година, а според мислењето на дел од стручните соработници треба да се земе и во предвид фактот на нереалното оценување, или подарување на оценки во второто полугодие, односно на последното тромесечие.

Важноста на добиените наоди е во примената на овие сознанија во насока на ревидирање на програмата за советување на родители/старатели и ученици во средните училишта и креирање на обуки за ефикасно спроведување на советодавната работа. 
Во продолжение следуваат цитирани препораки, мислења и коментари од средните училишта:
· Со редовно следење на успехот и редовноста на учениците од страна на стручната служба, преку редовно информирање и советување со родителите, а во соработка со класните раководители и предметните наставници се овозможува подобрување на редовноста и успехот на учениците (коментар од повеќе училишта).
· И покрај состојбата, успешно се реализираа советувањата на родителите и учениците, со физичко присуство и со почитување на мерките за заштита од Ковид-19. Сите родители кои уредно беа поканети, присуствуваа на советувањата. Психологот беше во постојана комуникација со учениците и го следеше нивниот напредок и се грижеше за менталното здравје на сите ученици. На МС Тимс формирана е и група во која се поставуваат препораки, презентации и совети за родителите  и учениците. Во насока на подобрување и превенција, и во иднина ќе продолжат да се реализираат ваквиот вид на средби со родителите и учениците (Гимназија ,,Јосип Броз Тито“- Битола).
· Советодавната работа треба поинтензивно да продолжи и понатаму (коментар од повеќе училишта).
· Оваа учебна година советувањата не се одвиваа по начин на кој треба да се одвиваат и кој има има директно влијание и придобивка, но сепак, се преземаа сите можни мерки и чекори за да тече и овој процес на соодветен начин и да се подобрат наведените проблематики. Во нашето училиште психологот оддржа дополнителни советувања во форма на вебинари, работилници и предавања со учениците од целото училиште преку Ученичката заедница (организирани по групи на теми: Учењето на далечина и учениците во него, Зачувување на менталното здравје). После тие предавања комуникацијата за советодавни разговори со психологот беше постојано отворена и преку меил и преку тел со учениците кои имаа дополнителна потреба од тоа. Во однос на порограма за советување на ученици и родители сметам дека се потребни измени (Спортска академија , Скопје).
· Наша препорака: поделотворни се индивидуалните средби со родителите во термини кога на нив им одговара отколку групно советување чии термини најчесто не им одговараат и присуството се сведува на мимимум. Родителите доаѓаат на советување посебно после телефонското повикување, но кога ќе најдат време. Најчесто проблемите ги решаваме и преку телефонско разговори (АСУЦ ,,Боро Петрушевски“- Гази Баба).
· Училиштето има голем број на ученици и наставата се реализира на македонски и албански, стручната служба е составена само од педагог, па е неопходно да се комплетира за да има успешна реализација на советувањето со родители и ученици. (ОСЕУ ,,8 септември“ - Тетово).
· Со оглед на тоа што оваа година наставата се одвива преку далечинско учење, кај учениците не се идентификувани облици на несоодветно однесување (коментар на повеќе училишта).
· Да се даде можност на самите стручни соработници да направат проценка дали со конкретни родители треба да се реализира групно советување или пак индивидуално советување (кои можат да бидат почести во зависност од потребите, околностите и многубројните други фактори кои што треба да се земат предвид при реализирањето на советувањата). Понекогаш самите родители многу повеќе соработуваат кога се повикани на индивидуални советувања, отколку кога се повикани на групни советувања поради различни причини. Или пак да се даде можност или термин на пример две за индивидуално советување, две за групно советување на самиот родител, при што тој сам ќе може да одлучи и ќе се договори преку класниот раководител на кој од тие две советувања задолжително ќе присуствува. Целта на ова мое мислење е самите родители повикувањето на советување да го почувствуваат како потреба, која навистина понекогаш и е потребна за да дојдат да се консултираат со стручните служби за проблемите со кои се соочуваат, а воедно ќе придонесат за пружање на поголема помош на учениците, а не како обврска на кој некои мораат да присуствуваат бидејќи ќе бидат пријавени во центрите и казнести. Токму таа нивна мисла кај некои од нив кога се присутни на групните советувања предизвикува тие многу помалку да соработуваат, отколку кога се повикани на индивидуални советувања  (СОУ,, Наум Наумоски Борче“– Пробиштип).
· Бараме од МОН и Педагошка служба да ни овозможат на психолозите да имаме повеќе обуки и повеќе психолошки инструменти за работа кои ќе ни помогнат во советодавната работа, а и за нашиот професионален развој (СОУ ,, Неготино,,- Врапчиште).
· Реализацијата на Програмата за советување на родители и ученици од досегашната практика има позитивни исходи и препорачуваме:1. реализацијата на оваа програма да продолжи и во иднина, 2. Повеќе активности за едукација на родителите, 3. Вклучување на родителите како партнери во училиштето (СОУ Гимназија ,,Мирче Ацев“- Прилеп).
· Потребни се дообуки и постојан процес на супервизирање на психолозите кои го вршат советувањето во училиштето (СОУ,, Кочо Рацин“ Свети Николе).
· Комуникацијата најчесто се одвива онлајн, поретко со физички средби. 

· Препораки: 1. Средбите со ученици и родители би давале подобар резултат доколку се индивидуални а не во групи, не секој родител и ученик можат отворено да зборуваат за проблемите во рамки на група. 2. Начинот на повикување на родители би било поефективно доколку се реализира телефонски. Има ситуации кога родителите не ги добиваат навремено поканите по пошта. 3. Нашата гимназија брои 1577 ученици, а стручната служба ја сочинува еден педагог. ..многу е тешко за реализација, едно лице од стручната служба да ги спроведе средбите со родителите и учениците ефективно. Земајќи го во предвид бројот на учениците, родителите, класните раководители и предметните професори, специфичните ситуации и проблеми на кои наидуваат, во училиштето потребно е и стручна помош од други профили како: психолог, социолог, социјален работник, дефектолог и специјален едукатор (Гимназија ,,Јосип Броз Тито“ - Скопје).
· Позитивно влијание имаат само индивидуалните советувања (СГГУ ,,Здравко Цветковски“ Скопје).
· Постои очигледно повторување на слабиот успех низ годините, односно во огромен процент истите ученици имаат слаб успех од 1 до 4 та година и истите родители повторно се повикуваат на советување секоја нова учебна година (повеќе училишта дале ваков или сличен коментар).
· Програмата за советување на родители има потреба за унапредување на чекорите, бидејќи дел од учениците кои континуирано се присутни на советувања низ годините на образование имаат потреба за нови методи, бидејќи со оваа програма ограничени се можностите (се повторуваат истите елементи на советувањето) за пристап до родителите на ваков тип на ученици (СОСУ ,,СВ Кирил и Методиј, Охрид)
· Најчесто советувањата имаат ефект освен во случаи каде ученикот е тешко достапен за комуникација, нема физички услови за следење на настава, економска состојба на семејството (немање ит опрема, живее во дом или нема постојано место на живеење) има несоодветно психо-социјално опкружување (деца без родители, негрижа за дететео и сл.) (СУГС ,,Лазар Танев“- Скопје). 
· Препораките за родителите во однос на различните стилови на родителство, бирањето на најсоодветниот според личноста на нивното дете и негувањето на нивната меѓусебна комуникација, во бурниот период на адолесценција, речиси секогаш вродуваат со плод и позитивни резултати (СОУ ,,Љупчо Сантов“ – Кочани).
· Во ДМУЦ ,,Сергеј Михајлов“- Штип, нема вработено психолог. Соетаме дека е неопходно вработување на стручен соработник –психолог, со цел советувањата да бидат поефикасни. 
· Препорака е да се донесат што поскоро измени на соодветните закони, за вршење на психолошка дејност, односно во законите каде се пропишува дека треба да има 1 психолог на 800 ученици.... Препорачувам во секое училиште да биде вработен по 1 психолог барем на 200 ученици и нивните родители. Целосно ослободување на училишните психолози од административни работи. Залагајте се за врабоување на што повеќе психолози во училиштата бидејќи државата има неописливо огромна корист од секој вработен психолог во училиште, иако не  е многу видива таквата корист, бидејќи се губи во морето така да се изразам на административци кои се фалат дека многу работат, а ништо не срабоуваат, па нас психолозите не споредуваат со таквите неработници и не омаловажуваат дури и обичните граѓани. Секој психолог да си има засебна просторија, заради постигнување што поголем ефект во работењето со учениците и родителите, без да бидат вознемирувани (ОСУ, Мирко Милески, Кичево).

· Правилниците за правата и обврските на учениците во средно образование датираат од 2005 год. Потребна е нивна дополнителна анализа и соодветна корекција (СЕОУ Гостивар, Гостивар).

Заклучок
Анализата на извршените советувања на родители/старатели и ученици во основните и средните училишта во учебната 2020/2021 година  даде појасна слика во однос на тоа дали програмата за советување на родители/старатели и програмата за советување на ученици во основните и средните училишта ги задоволува поставените цели. 

Може да се заклучи дека извршените советувања на родители/старатели и ученици во основните училишта овозможиле подобрување на училишниот успех и зголемување на редовноста на учениците. Сепак и бројката на училишта кои се изјасниле како делумно по овие основи не е мала и скоро е приближна. Најголемо влијание, односно најмногу советувањата помогнале да се подобри однесувањето кај ученците, а тоа се потврдува и со фактот согледан од квалитативниот опис по ова прашање на поголем број училишта. 

Извршените советувања на родители/старатели и ученици во средните училишта во првото полугодие на учебната 2020/2021 година овозможиле делумно подобрување на училишниот успех во училиштата и делумно зголемување на редовноста на учениците. Исто како и кај основните училишта најголемо влијание, односно најмногу советувањата помогнале да се подобри несоодветното однесување кај ученците. Во второто полугодие може да се забележи дека советувањата извршени на родители/старатели и ученици во средните училишта овозможиле да се подобри училишниот успех, да се зголеми редовноста на учениците, како и да се коригираат одредени облици на несоодветно однесување. 

Може да се констатира дека советувањето на родителите и учениците е одличен концепт, добро осмислен но треба внимателно да се преработи и да се посвети внимание на сите дополнителни аспекти кои процесот на советување ќе може да ги донесе како фактор на подобрување на образованието и воспитувањето на децата. 
Со оглед на тоа што се офатени сите субјекти задолжени за спроведување на советодавната работа во сите основни и средни училишта во Република Северна Македонија  можноста за генерализација на наодите не е воопшто ограничена. 

Како ограничувачки фактор може да се наведе тоа што овие заклучоци следуваат од извршена анализа за време на пандемија. Но како дополнение на овој факт го наведувам и податокот дека во најголем број квалитативни описи стручните служби од училиштата го земаат во предвид и минатото искуство, односно се она што го работеле изминативе години на овој план и нивните коментари се во насока да се зголеми ефективноста на советодавната работа преку измени и дополнувања на програмата за советување на родители/старатели и ученици.
Токму во тоа е и практичната имликација на оваа анализа: зголемување на ефективноста на советодавната работа со учениците и нивните родители од содржински, методолошки и организациски аспект, односно овозможување да се добијат корисни сознанија што ќе дадат свој придонес во воспитно образовниот процес.
 Односно, да се ревидира Програмата за советување на родители/старатели и ученици и сите задолжени за спроведување на овој процес да добијат квалитетна обука бидејќи Психолошкото советување е психолошки процес на помагање кој користи репертоар на интервенции и методи и делува по однапред определени цели. 

